
პროექტი 
 

საქართველოს კანონი 
 

საქართველოს სისხლის სამართლის კოდექსში ცვლილების შეტანის შესახებ 
 
 
 
მუხლი 1. საქართველოს სისხლის სამართლის კოდექსში  (საქართველოს საკანონმდებლო 
მაცნე, №41(48), 1999 წელი, მუხ. 209) შეტანილ იქნეს შემდეგი ცვლილება: 

 

1. მე-5 მუხლის მე-4 ნაწილი ჩამოყალიბდეს შემდეგი რედაქციით: 
„4. საქართველოს მოქალაქეს და საქართველოში სტატუსის მქონე მოქალაქეობის  არმქონე 
პირს, რომლებმაც საზღვარგარეთ ჩაიდინეს ამ კოდექსის 221-ე, 2231-2234, 338-ე, 339-ე ან 339
1 მუხლით გათვალისწინებული ისეთი ქმედება, რომელიც დანაშაულად არ ითვლება იმ 
სახელმწიფოს კანონმდებლობით, სადაც ის ჩადენილია, სისხლისსამართლებრივი 
პასუხისმგებლობა დაეკისრებათ ამ კოდექსით.“. 
 
2.   2231 მუხლი ჩამოყალიბდეს შემდეგი რედაქციით: 
„მუხლი 2231. „ქურდული სამყაროს“ წევრობა, „კანონიერი ქურდობა“ 
1. „ქურდული სამყაროს“ წევრობა, – 
ისჯება თავისუფლების აღკვეთით ვადით  შვიდიდან ათ წლამდე, ჯარიმით ან უამისოდ. 
2. „კანონიერი ქურდობა“, – 
ისჯება  თავისუფლების  აღკვეთით  ვადით  ცხრიდან  თხუთმეტ  წლამდე,  ჯარიმით  ან 
უამისოდ. 

 

 
შენიშვნა: 
სისხლისსამართლებრივი პასუხისმგებლობისგან თავისუფლდება ამ მუხლის პირველი 
ნაწილით გათვალისწინებული დანაშაულის ჩამდენი პირი, თუ მან ამის თაობაზე 
ნებაყოფლობით განუცხადა სისხლის სამართლის პროცესის მწარმოებელ ორგანოს და 
მისი საგამოძიებო ორგანოებთან თანამშრომლობის შედეგად ირკვევა მძიმე ან 
განსაკუთრებით მძიმე დანაშულის ჩამდენი პირის ვინაობა, ან/და მისი უშუალო 
ხელშეწყობით შეიქმნა ასეთი დანაშაულის გახსნისათვის არსებითი პირობები, თუ მის 
ქმედებაში არ არის სხვა დანაშაულის ნიშნები. პასუხისმგებლობისაგან 
გათავისუფლების შესახებ გადაწყვეტილებას იღებს სისხლის სამართლის პროცესის 
მწარმოებელი ორგანო.“. 

 

 
3. კოდექსს დაემატოს შემდეგი შინაარსის 2232-2234 მუხლები: 

 

 
„მუხლი 2232. „ქურდულ შეკრებაში“ მონაწილეობა 
 „ქურდულ“ შეკრებაში მონაწილეობა, - 
ისჯება   თავისუფლების   აღკვეთით   ვადით შვიდიდან   ათ   წლამდე,   ჯარიმით   ან 
უამისოდ. 
 
მუხლი 2233. „ქურდული სამყაროს“ საქმიანობის მხარდაჭერა 
ზეპირად, წერილობით ან გამოხატვის სხვა საშუალებით „ქურდული სამყაროს“ ან 

„ქურდული სამყაროს“ წევრის/„კანონიერი ქურდის“ საჯაროდ მხარდაჭერა, თუ ეს ქმნის 
„ქურდული სამყაროს“ საქმიანობის განხორციელების აშკარა, პირდაპირ და არსებით 
საფრთხეს, - 
ისჯება თავისუფლების აღკვეთით ვადით სამ წლამდე, ჯარიმით ან უამისოდ. 
2. ნებისმიერი ქმედება (გარდა ამ მუხლის პირველი ნაწილით გათვალისწინებულისა) 
ჩადენილი პირის მიერ, რომლისთვისაც ცნობილია  „ქურდული სამყაროს“ საქმიანობის 
შესახებ და თავისი აქტიური ქმედებით ხელს უწყობს „ქურდული სამყაროს“ საქმიანობის  
განხორციელებას, - 
ისჯება თავისუფლების აღკვეთით ვადით სამიდან ექვს წლამდე, ჯარიმით ან უამისოდ. 
 
3. ამ მუხლით გათვალისწინებული ქმედება ჩადენილი სამსახურებრივი მდგომარეობის 
გამოყენებით, - 
 
ისჯება თავისუფლების აღკვეთით ვადით ოთხიდან შვიდ წლამდე, ჯარიმით ან უამისოდ. 
 
შენიშვნა:  
1. ამ მუხლით გათვალისწინებულ დანაშაულს არ წარმოადგენს „ქურდული სამყაროს“ 
წევრისთვის ან/და „კანონიერი ქურდისთვის“ საკვების, ტანსაცმლის,   პენიტენციურ 
დაწესებულებაში საქართველოს კანონმდებლობით ნებადართული ნივთის გადაცემა ან 
პირის სიცოცხლის შენარჩუნებისთვის აუცილებელი იმწუთიერი ქმედების 
განხორციელება, აგრეთვე საქართველოს კანონმდებლობით გათვალისწინებული 
პროფესიული/სამსახურებრივი მოვალეობის/საქმიანობის შესრულება. 
2. სისხლისსამართლებრივი პასუხისმგებლობისგან თავისუფლდება ამ მუხლით 
გათვალისწინებული დანაშაულის ჩამდენი პირი, თუ მან ამის თაობაზე  ნებაყოფლობით 
განუცხადა სისხლის სამართლის პროცესის მწარმოებელ ორგანოს და მისი საგამოძიებო 
ორგანოებთან თანამშრომლობის შედეგად ირკვევა მძიმე ან განსაკუთრებით მძიმე 
დანაშულის ჩამდენი პირის ვინაობა, ან/და მისი უშუალო ხელშეწყობით შეიქმნა ასეთი 
დანაშაულის გახსნისათვის არსებითი პირობები, თუ მის ქმედებაში არ არის სხვა 
დანაშაულის ნიშნები. პასუხისმგებლობისაგან გათავისუფლების შესახებ 
გადაწყვეტილებას იღებს სისხლის სამართლის პროცესის მწარმოებელი ორგანო. 
3. ამ მუხლით გათვალისწინებული ქმედებისათვის იურიდიული პირი ისჯება 
ლიკვიდაციით ან საქმიანობის უფლების ჩამორთმევით და ჯარიმით.“. 
 
„მუხლი 2234. „ქურდული სამყაროს“ წევრისთვის/„კანონიერი ქურდისთვის“ მიმართვა ან 
ასეთი მიმართვის შედეგად მატერიალური სარგებლის ან მატერიალური უპირატესობის 
მიღება 
 
1. პირის მიერ „ქურდული სამყაროს“ წევრისთვის/„კანონიერი ქურდისთვის“ მიმართვა 
„ქურდული გარჩევის“ განხორციელების, ან თავისთვის ან/და სხვა პირისთვის 
მატერიალური სარგებლის ან მატერიალური უპირატესობის მისაღებად ნებისმიერ პირზე 
ან ნებისმიერი პირის გადაწყვეტილების მიღებაზე ზეგავლენის მოხდენის მიზნით, 
მიუხედავად იმისა, განხორციელდა თუ არა „ქურდული სამყაროს“ წევრის/„კანონიერი 
ქურდის“ მიერ რაიმე ქმედება ან/და დადგა თუ არა ამ პირისთვის სასურველი შედეგი, – 
ისჯება  თავისუფლების აღკვეთით ვადით  სამიდან შვიდ წლამდე, ჯარიმით ან უამისოდ 

2. მესამე პირის მიერ ამ მუხლის პირველი ნაწილით გათვალისწინებული ქმედების 
განხორციელების შედეგად  წინასწარი შეცნობით მატერიალური სარგებლის ან 
მატერიალური უპირატესობის მიღება, -  
ისჯება  თავისუფლების აღკვეთით ვადით სამიდან შვიდ წლამდე, ჯარიმით ან უამისოდ. 
 
3. ამ მუხლის პირველი ნაწილით გათვალისწინებული ქმედება, რამაც გამოიწვია მძიმე 
შედეგი, - 
ისჯება თავისუფლების აღკვეთით ვადით ოთხიდან რვა წლამდე, ჯარიმით ან უამისოდ. 

 
შენიშვნა:  
სისხლისსამართლებრივი პასუხისმგებლობისგან თავისუფლდება ამ მუხლით 
გათვალისწინებული დანაშაულის ჩამდენი პირი, თუ მან ამის თაობაზე  ნებაყოფლობით 
განუცხადა სისხლის სამართლის პროცესის მწარმოებელ ორგანოს და მისი საგამოძიებო 
ორგანოებთან თანამშრომლობის შედეგად ირკვევა მძიმე ან განსაკუთრებით მძიმე 
დანაშულის ჩამდენი პირის ვინაობა, ან/და მისი უშუალო ხელშეწყობით შეიქმნა ასეთი 
დანაშაულის გახსნისათვის არსებითი პირობები, თუ მის ქმედებაში არ არის სხვა 
დანაშაულის ნიშნები. პასუხისმგებლობისაგან გათავისუფლების შესახებ 
გადაწყვეტილებას იღებს სისხლის სამართლის პროცესის მწარმოებელი ორგანო.“. 
 
 
მუხლი 2. ეს კანონი ამოქმედდეს გამოქვეყნებისთანავე. 
 
საქართველოს პრეზიდენტი გიორგი მარგველაშვილი 


